
Құрастырушыдан 

 

Әулиекөл аудандық кітапханасы Социалистік Еңбек Ері, КСРО және 

Қазақстан Республикасы Жоғары Кеңестерінің бірнеше мәрте депутаты, Қазақ 

ССР-нің еңбек сіңірген ауыл шаруашылығы қызметкері, тума талант, халқының 

аяулы перзенті Қабидолла Қобланұлы Тұрғынбаевқа арналған библиографиялық 

шолуды ұсынады. 

Библиографиялық шолуда Қабидолла Қобланұлының өмір жолы мен елге 

жасаған еңбектері және мерзімді басылым беттерінде жарияланған облыстық, 

аудандық ақындарымыздың өлеңдері мен мақалалары еніп отыр. 

Әр ұлттың, әр ауылдың рухын көтеретін, жол көрсетіп, жөн сілтейтін данасы, 

қол бастайтын батыры, сөз бастаған шешені, ел бастаған көсемі болған да, бола да 

бермек. Ал, қазақ даласы тұғыры биік тұлғаларға бай болған. Сондай тұлғаның 

бірі Әулиекөлдей елдің көсемі де, батыры, әрі  данасы, кешегі бір күндері 

ортамызда жүрген Қабидолла Қобланұлы Тұрғынбаев еді. Оған себеп, ол елдің 

ақылды қариясы, ағынды дариясы болған азамат. Ата жұртының айбыны мен 

айбары болған. Ісі мен сөзі алшақ кетпеген, кісі ақысын жемеген адал жан, 

иманды да ибалы адам еді. 

Еңбектегі жоғары жетістігі мен ауылшаруашылығына қосқан зор үлесі үшін: 

2 мәрте Ленин ордені, Октябрь революциясы ордені және Еңбек Қызыл Ту 

ордендерінің иегері және Социалистік Еңбек Ері, Құрмет грамоталарымен 

марапатталған Әулиекөл ауданының Құрметті азаматы. 

Әдебиет бөлімдер бойынша жүйеленген. 

Шолудағы материал қазақ және орыс  тілдерінде ұсынылған.  

Материалдың іріктелуі 2025 жылдың қаңтар айында аяқталды. 

Библиографиялық шолу ізденушілерге және оқырмандардың кең ауқымына 

арналған. 

Материал http://auliekol-cbs.kz/ru/ сайтта көрсетілген. 

Өмірбаяны 

...Мойымай нөпір істің ауырына,  

Төзімді тізгін қылып тапшысына. 

Кешегі кең даланың көшін бастап, 

Айналған Әулиекөл басшысына...     

Әсия Беркенова 

 Қазақстанның халық ақыны 

 

Тұрғынбаев Қабидолла Қобланұлы Социалистік Еңбек 

Ері, ҚазССР-інің еңбек сіңірген ауыл шаруашылығы 

қызметкері. 1930 жылы 2 қаңтарда Қостанай облысы, 

Семиозерный ауданы, Лукьяновка ауылында туған. 

.....Арын арлап өлінің, тірінің де, 

Намысын нар тұлғалы елінің де. 

Қорғаған Бірегейім – Асыл аға, 

Танылдың өзің түгіл, өзгеге де.  

Уақыт керуені алға жылжып бара жатыр. Отызыншы 

жылдың аяғында аудан көлемінде бастауыш мектептердің 

өзі санаулы еді. Әулиекөл баласы, Ноғайкөлде  бастауыш 

жеті жылдық мектебінен білім алады. Сол ауылда Төленді Нұрпейсовтың үйінде 

жатып 4-інші классты бітіргенде Қабидолла он-он бір жаста еді. Күз басталып 

Қарақалпақ жеті жылдық мектебіне оқуға барған Қабидолланы қыс ортасына 

тақағанда әкесі Қобылан, Ақыш шалды түйе шанамен арнайы жіберіп, үйге 

алдырды. Соғыс басталар жылы Қарақалпақ орта мектебінің 5 сыныбын бітірген 

Қабидолла әрі қарай білімін жалғастыра алмады.  

1941 жылдың маусымында елімізге фашистік Германия тұтқиылдан шабуыл 

жасап, соғыс бастады. Жігіттер майданға аттанып жатты. Оның әкесі Қобланға да 

шақырту қағазы жетіп, әскерге аттанатын күн де келді. Қоблан келіншегі мен төрт 

баласын алма-кезек құшақтап, ақыл-кеңесін айтты.   

«Айғанша, ел басына, ер басына қара бұлт 

үйірілді. «Ер жігіт елінің ұлы, намыстың құлы» дейді 

халқымыз. Мына боталарым саған аманат. Бар 

ауыртпалық сенің мойныңа түседі. Не істейін тағдыр 

солай жазса». Қабаш, (Ол Қабидолланы еркелетіп 

осылай айтатын)  сен естиярсың, жігіт болып қалдың. 

Анаң мен мына үйелмелі-сүйелмелі іні-

қарындастарыңа бас-көз, қамқоршы бола біл». Осылай 

дей келіп, балаларын мейірлене сүйді.  Айғаншасын 

тағы бір бауырына басып, ағайын-тумалармен қош 

айтысып жүріп кетті. 

Бастапқыда хат жиі келіп тұрды, кейін сирек келетін болды. «Майданда хат 

жазуға мұрша, әрі жағдай бола бере ме» - деп жұбататын өзін Айғанша. Соңғы бір 

хатында Дунай өзенінде бекіністе жатырмыз деп жазған еді. Содан хабар болмай 

кетті. 

1943 жылдың күзінде Тұрғынбаев Қоблан майдан даласында ерлікпен қаза 

тапты деген қара қағаз келді. Мұндай қаралы қағазға жұрттың еті үйреніп кеткен-

тін. Жылап-сықтаған Айғанша да бір ешкісін құрбандыққа шалып аруаққа дұға 

оқытты. Біраз үйде отырып көз жасына ерік берді. Қой, бұлай отырғаным 

жарамас. «Өлгеннің артынан өлмек жоқ» деген. Уайым-қайғыға салынғанда мына 

боталарымның күні не болмақ, деп белді бекем буып, колхоз жұмысына кірісіп 

кетті. Ол кезде жұмыс істегендерге апта сайын екі-үш килодан астық береді. Бұл 

да әжептәуір талғажау. Осыны білген бала Қабидолла шешесіне еріп мал 

фермасына барды. Қолына айыр ұстап, малдың алдына шөп салды. Малшылар 

елгезек баланы бауыр басып кетті. Бірде мал фермасының меңгерушісі қабырғасы 

қатаймаған жас баланың анасына көмектесіп жүргенін көріп ойланып қалды. Сол 

күні малшылармен ақылдасып, қара балаға жарты күн еңбеккүн жазатын болды. 

Мектептегі оқуын соғыс ауыртпашылығы үзгенмен өмір оқуын 

жалғастырған зерделі жас 13-14 жасында-ақ «Абай» колхозының есеп-қисабына 

араласты. 

 

Жазғытұрым «Октябрьдің он үш жылдығы атындағы» колхоздағы ауылдық 

кеңестің хатшысы әскерге алынды. Оның орнын басатын лайықты жан 

табылмады.  

Колхоз басқармасының төрағасы Бұғыбай әрі ойлап, бері ойлап, жеті 

кластық білімі бар Қабидолланы осы орынға лайық көрді. Ауылда әркімдермен 

ақылдасып көріп еді, ешкім де қарсылық білдірмеді. 

Бір күні Бұғыбай Айғанша мен баласын кеңсеге шақыртты. «Не боп 

қалды?» деген оймен Айғанша Қабидолланы ертіп кеңсеге жеткенше асықты. 

Төрағаның қабағы ашық. Кеңседе бөгде кісі жоқ еді. 

- Келгеніңіз сондай жақсы болды. Ақылдасатын шаруа болып тұрғаны, - 

деді ол. 

Айғанша төрге оза беріп, бастықтың жүзіне қарап алды да: 

-  Әйтеуір, тыныштық па? – деді.  

Сосын басындағы жаулығын түзеп, «үһ» деді де қабырғаға таяу тұрған 

орындыққа отыра кетті. Баласы қасына келіп, түрегеліп тұрды. 

- Ертең ауданға жүрмекпін. Өзіңіз білесіз, хатшы жігітіміз майданға 

аттанып барады. Соның орнына сіздің балаңызды лайық көріп отырмыз, 

- деді Бұғыбай.  

Айғанша не дерін білмей аңырып қалды. Мал фермасында өзіне қолғабыс 

етіп жүрген ұлының аяқ астынан қызметке ұсынылғанына сенер-сенбесін білмей 

дағдарды. 



6 
 

- Құдай қаласа, ұлыңыз азамат болды. Он үште отау иесі деуші еді ғой 

бұрынғылар. Енді халыққа қызмет етсін. 

- Ә, қызмет, халыққа ма? – Айғанша әлі өзіне-өзі келе алмай отыр.  

- Әрине, халқына қызмет етуге жараса құба-құп қой.  

Айғанша еті тірі, сөйлейтін сөзін білетін әйел еді. Абдырап қалса да 

аузынан түзу сөз шықты.  

Ертеңінде төрт доңғалақ шиқылдауық арбаға колхоздың аты жегілді. Оған 

басқарма, сосын бала Қабидолла мінді. 

1947 жылдың наурыз айындағы жергілікті кеңестер сайлауынан кейін 

Қабидолла Қобыланұлы Тұрғынбаев жастығына қарамастан 1 Май (Первомай) 

ауылдық Кеңесінің хатшылығына сайланады.  

Осылай он беске толар-толмас шағында 1 Май ауылдық Кеңесінің хатшысы 

болып шыға келді. 

«Ісіне мәттақам, елгезек, бір мыңболғыр» - өскелең жігіт туралы ауыл 

адамдары осылай дейтін болды. Ауылдық Кеңестің мәжілістері мен сессияларын 

қалай өткізу жайлы ақыл-кеңеске ден қойып, көп жайтқа қанықты. Ауданнан 

үлкенді-кішілі уәкілдер келіп жатады. Солардан көп нәрсені үйренді, ой-өрісі 

кеңейді. Қолы бос кезінде газет-журнал оқиды. Кеңеске шаруасымен келгендердің 

жұмысын тез реттеп береді. Уақыт өте келе тәп-тәуір кеңес қызметкері ретінде 

таныла бастады.  

Сөйтіп жүргенде Қабидолла әскер жасына да жетті. Отан алдындағы 

борышын өтеуге Ленинград қаласына армия қатарына шақырылады. Жазуы 

таспен басқандай ол штабта писарь болып істейді. Ісіне тиянақты, тапсырманы екі 

етпей орындайтын оны бастығы жақсы көретін. Кей-кейде елдегі анасын, іні-

қарындастарын ойлайды. Бірде майор шеніндегі штаб бастығы Коля (ол 

Қабидолланы осылай айтатын), бір жерің ауыра ма, неге көңілсізсіз, деп мән-

жайын сұрағаны бар. Ұлғайған шешесі сырқат екенін, іні-қарындастары  барын, 

солардың жағдайын ойлап қамкөңіл болып жүргенін жасырмай айтты.  

Штаб бастығы аяушылық білдіріп үйіңе хат жаз, селолық кеңес отбасы 

құрамы туралы, анаңның науқастығы туралы анықтама жіберсін. Сонда сені 

әскери міндеттен босатып, еліңе қайтарамын, деді. Аулынай болып істейтін 

жездем Дүйсен Жұмағұлов көп ұзатпай сұратқан анықтамаларды салып жіберді. 

Елдің дәмі тартып тұр ғой, екі-үш айдың шамасында Қабидолла аман-есен 

елге оралды. 

Бірер ай демалған Қабидолланы бірде колхоз басқармасы шақырады. Аман-

саулықтан кейін басқарма мал фермасының меңгерушісі бол деген ұсыныс 

білдіреді. Бала жасынан малға жақын жігіт келісімін береді. Шағын колхоз ғой. 

Мал шаруашылығын өркендетуге ерекше көңіл бөліп, мал басын өз төлі есебінен 

көбейтуге тырысып бағады. Малдың күтіміне, құнарлы азықпен қамтамасыз етуге 

назар аударады.  

Ел арасында сөз жата ма? Іргелес «Диев» совхозының директорына 

Құмсуда бір іскер жігіт ферма меңгерушісі болып істейді. Шаруа жайын, мал 

жайын жақсы біледі екен. Малшылары 100 аналық малдан 85-90 бұзау алады 

деген хабар жетеді.  

Игілік Абдуллин арнайы келіп Қабидолламен танысып, Үшқарасу 

бөлімшесіне зоотехник бол деген ұсыныс білдіреді. 

Міне, осылайша елуінші жылдардың басында отыз мың қой, табын-табын 

қара мал өрбітіп отырған бөлімшеге Қабидолла зоотехник болып тағайындалады. 

Өз ісіне мығым, халықпен тіл табыса білетін жігіт жаңа жерде іске білегін сыбана 

кіріседі. Жер жағдайымен таныса келе директорға салғаннан ақ, жайылымы тар 

бөлімшеде ірі қара мал мен қой қосақтап бағуға қарсы екенін мәлім етеді. 

Бөлімшеде қой өсіру екенін дәлелдеп, директордың бұған көзін жеткізеді. Қыңыр 

мінезді, бірбеткей Абдуллин жас жігіттің ұсынысын қолдап, оны қой өсіретін 

бөлімшеге айналдырады. Айтса айтқандай-ақ, бөлімшеде қой басы өсіп, отардан 

отар өрбітті, етке өткізген саулықтардың салмағы 75-80 килодан айналды, жүн 

тапсыру жоспары да асыра орындалды. 

 
 

Диев совхозының бөлімшесі Үшқарасуда зоотехник болып 1960 жылға 

дейін қызмет етеді.  Осы шаруашылықты 20 жылдай үзіліссіз басқарып, оны 

аудан ғана емес, облыс көлеміндегі алдыңғы қатарлы шаруашылық қатарына 

жеткізеді.  

Осы қызметте тұрғалы директордың кабинетінде кеңесте алғаш рет сөз 

сөйледі. Жас жігіттің мал шаруашылығын дамыту жөніндегі ой-толғамы 

басшының көңілінен шықты. Қыста бөлімшеде мал қораларын аралап жүргенде 

директор Қырқуыс бөлімшесіне басқарушы етіп қоямын деп емеурін білдіргені 

бар. Бұл жай айтыла салған сөз емес еді. Жас жігіттің іскерлігін, 

тындырымдылығын, бойындағы қажыр-қайратын ерекше бағалайтын директор 

сөзінде тұрып, жазға салым бөлімше басқарушысы етіп тағайындады. 

1960 жылдың сәуірі. Көктемнің алғашқы айының бас кезінде бөлімше 

басқарушысы Қабидолла Тұрғынбаевты аудандық партия комитетінің бірінші 

хатшысы А. Кислый шақыртады. Бұл не шақырыс деп таңданады жас жігіт. 

Амандық біліскеннен кейін Алексей Ильич ауданда жаңа совхоз құрамыз, сені 

соған директорлыққа ұсынып отырмыз. Андрей Михайловичпен (обкомның 

бірінші хатшысы Бородинді айтып отыр) келісім бар. Бұған қалай қарайсың деп 

Қабидоллаға тесіле қарайды. Үш ұйқтаса түсіне енбейтін бұл ұсыныс оны 

ойлантып тастайды. «Мұндай жауапты қызметке біріншіден білімім жетпейді, 

екіншіден...» - дей бергенде, хатшы «Оқуға ешқашан кеш болмайды. Жоғары 

білім алуыңа қамқорлық жасалады. Бұл жерде біз сенің ұйымдастырушылық 

қабілетіңе айрықша мән беріп отырмыз. Адамдармен тіл табысып, оларды 

маңызды іс атқаруға жұмылдыра білетінің бізге мәлім. Ертең облыстық партия 

комитетіне бекітуге баруың қажет» - деп, әңгімені келте қайырды. 

...Жаңа совхоздың орталық мекеніне Шобанкөлі іргелес жатқан кең жазық 

алқапты қолайлы деп ұйғарған арнайы комиссия совхоз «Целинный» деп аталсын 

деген шешімге келді. Жедел түрде орталық мекеннің жобасы әзір болады.  

Қабидолла Қобыланұлының айтқанынан: «алғашқы палаткалар ақ 

шағалалар сияқты көз алдымнан ұзақ жылдар бойы кетпей қойды. Сонда түнеп 

шығып, еңбек жолын бастадық. Айта кетейін, «Целиный» атты шаруашылық 22 

сәуір күні ашылды. Сол жылы көктем ерте шықса да, ызғарлы еді. Әлгінде тілге 

тиек еткен палаткаларға түнегенде ішіне кереует қойдық. Орын тар болса да 

сиысып жаттық. Алдымен қажетті мамандар қабылданды. Жанұя мүшелерін 

кейінірек алып келеміз деп келістік». 

Сан ғасырлық тарихы бар халқымыз көшіп-қонып жүргенде киіз үйді аса 

қадірлеп, тұрмыста пайдаланғаны белгілі. Көктемде үш киіз үй тігіп, екеуі кеңсе, 

біреуі қоймаға айналыпты.  

Қабидолла Қобыланұлының айтқанынан: «алғашқы жылдан-ақ телегей- 

теңіз астық өсірсек те атқарылар шаруаның көптігі мазамды ала берді. Асыл 

тұқымды мал өсіру ойымда бар. Қора-қопсы салсақ та, саны аз. Ағаш, шифер, 

тіпті шегенің өзі қат. Соларды алудың сәті өзінен өзі келгенін ұмытпаймын. 

 

...Күзгі егін орағының кезі. Алқаптың ең шетіне шығып кеттім. Жаяу 

аралайтын әдетім. Танаптың бел ортасына еніп, биік өскен бидайдың  қауызы 

толған дәнін үгітіп, алақанға салып тұр едім. Бір кезде жүргізуші жаныма келіп, 

орталық диспечердің шұғыл шақырып жатқанын айтты. 

Аудандық Кеңес атқару комитетінің төрағасы Файзолла Жақсылықов 

шаруашылыққа келіпті. Жанында тың өлкесі астанасы – Ақмоладан келген 

басшылардың бірі бар екен. Рация арқылы кездесетін жерді белгіледік. 

Қонақтар орылып жатқан егінді көрді. Түсімдеріне көңілі толды. Соны 

пайдаланып, шаруашылық өмірімен тереңірек таныстыруды ойладым. Бітпей 

тұрған қора-қопсыны аралаттым. Ақмолалық басшы қойын дәптеріне әжептәуір 

мәлімет жазып алды. Әзірге аузын ашар емес. Ешқандай да уәде бермеді. Кешке 

дейін кәсіпорынның барлық саласын аралады. Бүгін қона жатып, қонағасы ішуге 

үйге шақырдым. 

Қонақ ағаштан жасалған ыдысқа салынған астың дәмінің ерекше тәбет 

ашатынын тамсана айтты. Кетерде егін орағы аяқталғаннан кейін Ақмолаға келуге 

шақырды. Сол кісі қар түскенше қора-қопсының құрылысын салуға көп көмегін 

берді». 

Құрылыс бригадалары екі ауысымда жұмыс істеп, далада жеті айда 7 

миллион сомның құрылыс жұмыстары жүргізіліп, 4 мың шаршы метрге жуық 

тұрғын үй салынып, пайдалануға берілді. 100-ден астам отбасы қоныс тойын 

тойлады. Әлеуметтік-мәдени ошақтар да назарда болды. Клуб, монша, балабақша, 

мектеп үйі іске қосылды. Алғашқы жылы – ақ жеміс бағы желкілдеп бой 

көтергенін қалай айтпасқа. Осы тұста еңбек адамдарының тынығып, ем-дом 

қабылдайтын демалыс үйі салынды. 

Еліміздің түкпір-түкпірінен ағылып келген тыңгерлер ерен еңбектің үлгісін 

көрсете білді. Алғашқы жылы 40 мың гектар алқапқа  егін салып, мол өнім алды. 

Жекелеген алқаптар 15-20 центнерден берсе, жалпы совхоз бойынша 13 

центнерден айналды. Мемлекет қоймасына 2 млн. пұт астық құйылды, бұл екі 

жылдық жоспар деген сөз.  

Целинныйлықтар жылма жыл жарыс көрігін қыздыра түсіп, жаңа межелер 

белгілеп, табыс биігінен көріне білді. Соңғы екі жылында шаруашылық 

мемлекетке 1 млн. 600 мың пұттан астам астық тапсырды. Совхозда қоғамдық мал 

басы арта түсті, 7 мың бас асыл тұқымды қазақтың ақ бас ірі қарасы ұсталды. 

Совхоз директоры Қабидолла Тұрғынбаевтың табыстан басы айналған жоқ. 

Керісінше, толағай табысқа жетудің көзін іздестіруден жалыққан емес. 

Шаруаның ыңғайымен үзіп-жұлып жүріп хат танығаны, арифиметиканың 

төрт амалын жатқа білгені болмаса. Соғыстың қырсығынан арнаулы мектеп бетін 

де дұрыс көрмеген ол білімін өздігінен көтеруге сыбана кірісіп, сырттай аудан 

орталығындағы Шоқан Уәлиханов атындағы қазақ орта мектебінде емтихан 

тапсырып, аттестат алып, одан кейін Алматы ауылшаруашылық институтын 

сырттай оқып бітіреді. 

Жазғы сессияға барғанда Сәуле есімді бойжеткенмен танысып, бірін бірі 

ұнатқан жастар дәм-тұздары жарасып отау құрды. Қазақ ортада, өнегелі 

отбасында тәлім-тәрбие алған Сәуле үлкенге ізет, кішіге қамқор болуды адами 

қасиет деп білетін. Келін, ағайын тумаларға келіп жататын мейманға ақ пейілін 

білдіріп, ақжарқын амандасып, адал дәмін алдарына тосатын. Мінезі жібектей 

есілген, биязы күлкісінің өзі риясыз, бұлақ суының сылдыры сияқты сыңғырлап 

тұратынын қалай айтпасқа.  

Тұңғышы Жанаткүлі туғанда Қабекең төбесі көкке жеткендей қуанды, елін 

жинап үлкен той жасады. Ақсақалдардың ақ батасын алды. Кейін өмірге 

Қанатгүл, Мұратнұр, Таңатгүл есімді балалары келді. Бүгінде бәрі де білікті 

маман, бір-бір үйдің тірегі. Қабекеңнің ұрпақтары өсіп-өніп, жапырағы жайқалып, 

ата абыройын асқақтата түсуде.  

 
Қ. Қ. Тұрғымбаев «Целинный» совхозы бойынша әріптестерімен аудандық өндіріс 

озаттарының кеңесінде. Семиозерное ауылы. 1978 жыл. 

Тың және тыңайған жерлерді игеру жылдарында, кейінгі 70-80 жылдарында 

Қостанай облысының аудандарында бірлі-жарым болмаса қазақтан басшы болған 

жоқ. Өткен ғасырдың 80-ші жылдарының бас кезінде жай оғындай жарқ етіп 

аренаға Қабидолла Тұрғынбаев шыға келді. 

 1980 жылы аудан коммунистері кезекті есеп беру – сайлау 

конференциясында  Қабидолла Тұрғынбаевты өздерінің жетекшісі, аудандық 

партия комитетінің бірінші хатшысы етіп сайлады. Қостанай облысын ұзақ жыл 

басқарған А. Бородин кісі тани білген басшы еді.  

Оған директор Тұрғынбаевтың іскерлігі, тәуекелшілдігі, жауапкершіліктен 

қашқақтамайтын адалдығы, кадрларды мәпелеп, қастерлей білетіні ұнайтын. 

Жігерлі, алған жолынан таймайтын Қабидолламен облыс басшысы санасып, оның 

ұсыныс-пікіріне әркез құлақ асатын. Совхоз директорынан аудандық партия 

комитетінің бірінші хатшысы болу жалпы, сирек кездесетін оқиға. 

Қабырғасы қатайып, бұғанасы бекімеген балаң жігіт өмір мектебінің тар 

жол, тайғақ кешуін бастан кеше жүріп ер жетті. Содан да болар ол қарапайым 

халықтың, еңбек адамның мұң-мұқтажына сергек қарайтын, соларға әркез қол 

ұшын беріп, көмектесуге бейім тұратын.  

Әулиекөл елі – құт-береке дарыған, танабы жайқалған егінге, төскейі төрт 

түлік малға толы аймақ. Өзен-көлдері мен қайың-қарағайлы аспанмен астасып 

жатқан қарағайлы орманын қалай айтпасқа. Ол аудан тізгінін он жылдан астам 

уақыт ұстады. Осы жылдары аудан экономикасы нығайып, қарышты қадаммен 

алға басты. Ауыл-селолар көркейіп, көшелер асфальттанды. Шолақтерек, 

Үшқамыс, Ноғайкөл, Қарақалпақ, Қырқуыс, Дәңгірбай, Қоскөл ауылдарында 9 

жылдық орталау мектептер ашылды. Аудан, облыста алдыңғы қатарда көріне 

білді. Қ. Тұрғынбаевтың ауыл шаруашылығын өркендетуге қосқан сүбелі үлесі 

лайықты бағаланды.  

Ол Социалистік Еңбек Ері атағына ие болды.VI шақырылған КСРО Жоғары 

Кеңесінің депутаты болып сайланды. КОКП XXII және XXVII съездерінің, 

Қазақстан Компартиясы XI, XIV–XVI съездерінің делегаты болды, Қазақ КСР-нің 

еңбек сіңірген ауыл шаруашылығы қызметкері атағына ие болды. Еңбектегі 

жоғары жетістігі мен ауылшаруашылығына қосқан зор үлесі үшін: 2 мәрте Ленин 

ордені, Октябрь революциясы ордені және Еңбек Қызыл Ту ордендерінің иегері 

және Социалистік Еңбек Ері, Құрмет грамоталарымен марапатталған. Әулиекөл 

ауданының Құрметті азаматы. 

 
19 сәуір 1967 жыл 

 
23 наурыз 1970 жыл  

8 сәуір 1971 жыл 

 
24 желтоқсан 1976 жыл 

 
19 ақпан 1981 жыл 

 
19 ақпан 1981 жыл 

 
25 сәуір 1957 жыл 

 
16 қаңтар 1982 жыл 

 
20 қазан 1985 жыл 

1980 жылдың желтоқсанынан Қ. Қ. Тұрғымбаев Семиозер аудандық партия 

комитетінің бірінші хатшысы, одан аудандық кеңестің төрағасы болады.  

https://kk.wikipedia.org/w/index.php?title=%D0%9E%D0%BA%D1%82%D1%8F%D0%B1%D1%80%D1%8C_%D1%80%D0%B5%D0%B2%D0%BE%D0%BB%D1%8E%D1%86%D0%B8%D1%8F%D1%81%D1%8B_%D0%BE%D1%80%D0%B4%D0%B5%D0%BD%D1%96&action=edit&redlink=1
https://kk.wikipedia.org/wiki/%D0%95%D2%A3%D0%B1%D0%B5%D0%BA_%D2%9A%D1%8B%D0%B7%D1%8B%D0%BB_%D0%A2%D1%83_%D0%BE%D1%80%D0%B4%D0%B5%D0%BD%D1%96
https://kk.wikipedia.org/wiki/%D0%A1%D0%BE%D1%86%D0%B8%D0%B0%D0%BB%D0%B8%D1%81%D1%82%D1%96%D0%BA_%D0%B5%D2%A3%D0%B1%D0%B5%D0%BA_%D0%B5%D1%80%D0%BB%D0%B5%D1%80%D1%96

Зейнеткерлікке шыққан соң аудандық мемлекеттік тұқым инспекциясының 

басшысы болып еңбек етті.  

 

Дүйсен Жұмағұловтың естелігінен 

1963 жылы Қостанай өңірінде қуаңшылық болып, егін нашар шықты. Жұрт 

дүкенде нанға кезекте тұрады, ұн да сирек түседі.  

Маған Қабидоллаға барып бидай сұрайын деген ой келді. Бардым, 

кабинетінде екен, орнынан тұрып, қос қолдап амандасты. Амандық-саулық 

білісіп, өткенді еске алып, мәре-сәре болып қалдық. Ал Дүйсеке, жай жүрмеген 

шығарсыз, бұйымтайыңызды айта отырыңыз, деді Қабидолла. Жағдайды айтып, 

астық жағынан көмектесуін өтіндім. Көлігің бар ма деп сұрады. Машинамен 

келгенімді айттым. Қадір тұтатын ағамыз едіңіз, бос қол қайтқаныңыз жарамас. 

Бір тоннасына төлеңіз, ал бір тоннасын сізге тартқан сыйым болсын, депті. 

 

Белгілі қаламгер Қанапия Мырзағожиннің естелігінен 

1978–1997 жылдары Семиозер (қазіргі Әулиекөл) аудандық «Жеңіс туы», 

«Знамя победы» газеттерінде редактордың орынбасары болып істедім. Қызмет 

бабына орай Қабидолла Қобланұлымен түрлі жағдайларда кездесіп тұрдық. 

Егістік, шабындық басында, егіндай алқаптарында, мал фермаларында кездесіп, 

талай пікір бөліскенбіз. Жолсапарға шыққанда жұмыс киімін киіп алып, балшық-

шалшықты, қоралардың батпағын елемейтін. Ал дағдылы жұмыс күндері кепкі, 

галифе шалбар мен китель киетін. 

Елі Қабидолладай ардақты да асыл ұлының есімін еш ұмытпақ емес. 2012 

жылы аудан орталығындағы алаңда ол кісінің ескерткіш-бюсті орнатылды. Өзі 

іргетасын қалап, 20 жыл басқарған Целинный ауылы Тұрғынбаев ауылы атанды. 

Абзал азаматтың артында жақсы істерінің ізі, белгісі қалды, оны кейінгі ұрпақ 

қастерлеп айта жүрері хақ. Өмірден өтсе де көңілден кетпейтін ағаның есімін 

жерлестері қадір тұтатына күмән жоқ. 

Бүкіл ғұмырын ел игілігі үшін жұмсаған Қабидолла Қобыланұлы ұзақ өмір 

сүре алмаса да есімі үлкен ауылға берілді. Бұл арманы асқақ жанның «Артымда 

өшпестей ізім қалса» деген тілегінің орындалғаны. 

 Қабидолла Қобланұлы қандай қызметте жүрсе де, қандай шаруаның болса 

да шын мәніндегі әрі ұйтқысы, әрі ұйымдастырушысы бола білді. Оған ол тың 

совхозына жылдың ішінде республика ғана емес, Одақ бойынша ірі де іргелі, әрі 

үлгілі шаруашылыққа айналдыруы дәлел болса керек. Оның жігер жалыны мен 

іскер қабілет-дарыны ауданымыздың бірінші хатшысы болып жүргенде айрықша 

айшықтана түскенін бәріміз де білеміз. Ол мансап биігіне, Абай айтқандай, 

«екпіндеп ұшып, қыранша самғап...» көтерілген-ді. Нәтижесінде Әулиекөл 

ауданы Қабидолладай көсемі бар ел атанды. 

Қабидолла Қобыланұлы халықтың бақытына жаратылған елдің ұлы болды. 

Кеудесінде жаны, көңілінде ары бар пенденің алды болды. Қуанғанда 

сүйінішімізді, ренжігенде күйінішімізді айтатын ақылды қариямыз, ағынды 

дариямыз болды.  

 Өмірге келу барда, кету бар. Өмірдің мәні оның ұзақтығында емес, 

адамның тындырған ісі, қалдырған ізімен өлшенеді. Қабидолла Қобланұлының 

тындырған ісі, қалдырған ізі сайрап жатыр. Ол мәңгілік. 

 
Қостанай облысы Әулиекөл ауданының  Шобанкөл ауылын  

Қ. Тұрғымбаев ауылы деп қайта атау туралы 

 

https://bestprofi.com/document/2398704090?0 (жүгінген күні 17.01.2025 жыл) 

 

https://bestprofi.com/document/2398704090?0

Әр жылдары жазылған Қабидолла Тұрғынбаевқа арнау өлеңдер 

«Абзал жанға лайықты құрмет» бюст ашылу сәті 

 
Қ. Қ. Тұрғынбаев – Әулиекөл ауданының Құрметті азаматы. 

2012 жылы орталық алаңда бюсті ашылды 

 
 

 

Кітаптар: 

1. Қазақ ССР [Мәтін] : 4 томдық қысқаша энцикл. / бас ред. Р. Нұрғалиев. – 

Алматы, 1987. – Т. 2. – Б. 548.  

2. Қостанай облысының танымал тұлғалары. Ауыл шаруашылығына еңбегі 

сіңген қызметкерлер=Известные люди Костанайской области. 

https://www.translate.ru/%D0%BF%D0%B5%D1%80%D0%B5%D0%B2%D0%BE%D0%B4/%D1%80%D1%83%D1%81%D1%81%D0%BA%D0%B8%D0%B9-%D0%BA%D0%B0%D0%B7%D0%B0%D1%85%D1%81%D0%BA%D0%B8%D0%B9
https://www.translate.ru/%D0%BF%D0%B5%D1%80%D0%B5%D0%B2%D0%BE%D0%B4/%D1%80%D1%83%D1%81%D1%81%D0%BA%D0%B8%D0%B9-%D0%BA%D0%B0%D0%B7%D0%B0%D1%85%D1%81%D0%BA%D0%B8%D0%B9

Заслуженные работники сельского хозяйства [Мәтін] 5 бөлім / ред. алқа : 

Қадырменова А. К., Тащанова С. Н. ; құраст.: Қадырменова А. К., 

Морозова О. А. ; ауд.: Ахметова А. К., Қадырменова А. К. – Қостанай : 

б.и., 2019. – 114 б.: сүретті. - (Рухани жаңғыру). 

3. Мырзағожин Қанапия. Қарадан шыққан хан сыңайлы. Қостанай, «Шапақ» 

ЖШС баспасы, 2013. – 14–26 бет. 

4. Тұрғынбаев Қ. Қ. Іздену табыс көзі. / әдеби өңдеген Қ. Әлімов. Алматы, 

«Қайнар», 1975. – Б. 112.   

5. Хасенов, Е. Өнегелі ғұмыр [Мәтін] : повесть / Е. Хасенов. – Костанай : 

Қостанай баспа үйі, 1998. – 262, [2] б. 

 

Ол туралы мақалалар: 

1. Ағытаев, И. Білікті басшы, біртуар азамат [Мәтін] : [Тұрғынбаев Қ. 

туралы] / И. Ағытаев // Әулиекөл тынысы. – 1993. – 25 қыркүйек. – Б. 2. 

2. Алпысбаева, Айнагүл. Целинный орта мектебіне – 50 жыл [Мәтін] / 

Айнагүл Алпысбаева // Әулиекөл. – 2015. – 16 шілде. – Б. 3. 

3. Аулым – алтын бесігім : [Тұрғымбаев пен Қосағал ауылдар туралы] / 

дайындаған Жұмакүл Сыздықова ; суреттерді түсірген Жанат 

Байділдинова // Әулиекөл. – 2014. – 23 қазан. – Б. 3–5. 

4. Ахметов, Құттыбай. Асыл аға [Мәтін] : Социалистік Еңбек Ері, КСРО 

және Қазақстан Республика Жоғарғы кеңестерінің бірнеше мәрте 

депутаты, аяулы азамат Қабидолла Тұрғынбаевтың туғанына 80 жыл / 

Құттыбай Ахметов // Қостанай таңы. – 2007. – 3 шілде. – Б. 5. 

5. Ахметов, Құттыбай. Нар тұлға [Мәтін] : Облыстық ақпарат және қоғамдық 

келісім басқармасының бөлім бастығы Құттыбай Ахметовтың сөзі / 

Құттыбай Ахметов // Әулиекөл. – 2002. – 26 шілде. – Б. 2. 

6. Аязбаева, Гаухар. Туған жерге туыңды тік [Мәтін] : [Социалистик Еңбек 

Ері Қабидолла Қобланұлы Тұрғынбаев] / Гаухар Аязбаева // Қостанай 

таңы. – 2017. – 30 маусым. – Б. 19. 

7. Аязбаева, Гаухар. Туған жерге туыңды тік [Мәтін] : [Тұрғынбаев Қ. 

туралы] / Гаухар Аязбаева // Әулиекөл. – 2017. – 5 шілде. – Б. 4–5. 

8. Бабыр, Тоғайбай. Әулиекөл ауданының Құрметті азаматы, Еңбек Ері, аса 

қадірлі ел ағасы Қабидолла Қобыланұлы Тұрғынбаевтың 90 жылдық ас-

тойына арнадым [Мәтін] : [өлең] / Тоғайбай Бабыр // Әулиекөл. – 2017. – 3 

тамыз. – Б. 4. 

9. Байжанов, Ж. Өшпейтін із қалдырған [Мәтін] : Социалистік Еңбек Ері, 

КСРО және Қазақстан Республика Жоғарғы кеңестерінің бірнеше мәрте 

депутаты, аяулы азамат Қабидолла Тұрғынбаевтың туғанына 80 жыл / Ж. 

Байжанов // Қостанай таңы. – 2007. – 3 шілде. – Б. 5. 



18 
 

10. Баязид, Жолбарыс қажы. Дала рухына тағзым [Мәтін] : [өлеңдер : 

автордың фотосы бар] / Ж. қ. Баязид // Қостанай таңы. – 2014. – 20 наурыз. 

– Б. 7. 

11. Беркенова, Әсия. Жаңғырып жер бетінде жатар атың [Мәтін] : 

[Тұрғынбаев Қ. арнау] / Әсия Беркенова // Әулиекөл тынысы. – 1997. – 19 

шілде. – Б. 3. 

12. Беркенова, Әсия. Ұлы тұлға [Мәтін] : [өлең] / Ә. Беркенова // Әулиекөл. – 

2012. – 19 шілде. – Б. 2. 

13. Досмағамбетов, С. Абзал жан, Әулиекөл азаматы, Еңбекпен көтерілген 

ғажап аты [Мәтін] : [Қ. Қ. Тұрғынбаев туралы] / С. Досмағамбетов // 

Әулиекөл. – 2007. – 12 шілде. – Б. 4–5. 

14. Досмағамбетов, С. Қ. Нар тұлға [Мәтін] : С. Қ. Досмағамбетовтың 

салтанатты жиналыста сөйлеген кіріспе сөзі / С. Қ. Досмағамбетов // 

Әулиекөл. – 2002. – 26 шілде. – Б. 1. 

15. Досмағамбетов, Сағындық. Аты аңызға айналған Тұлға [Мәтін] : [Еңбек 

Ері Қабидолла Қобланұлы Тұрғынбаевтың туғанына 90 жыл және кайтыс 

болғанына 20 жыл] / Сағындық Досмағамбетов // Әулиекөл. – 2017. – 5 

шілде. – Б. 3. 

16. Досмағамбетов, С. Есімі ел есінде [Мәтін] : [Қ. Тұрғымбаевты еске алу] / 

С. Досмағамбетов // Әулиекөл. – 2005. – 7 қаңтар. – Б. 1. 

17. Досмағамбетов, С. Менің Қабекем [Мәтін] : [Тұрғынбаев Қ. туралы] / С. 

Досмағамбетов // Әулиекөл тынысы. – 1997. – 19 шілде. – Б. 3. 

18. Досмағанбет, Тұрғын. Еңбек ері Тұрғынбаев Қ. Қ. туғанына 90 жыл және 

қайтыс болғанына 20 жылдық асына [Мәтін] : [Тұрғынбаев Қ. арнау] / 

Тұрғын Досмағанбет // Әулиекөл. – 2017. – 3 тамыз. – Б. 4. 

19. Еңбек Еріне ескерткіш орнатылды [Мәтін] : [Қабидолла Тұрғынбаевтың 

туғанына 85 жыл толуына орай] / [газ. Ред.] // Наш Костанай. – («Біздің 

Қостанай» қосымшасы) – 2012. – 24 шілде. – Б. 5. 

20. Ермухамбетов, Б. Нар тұлға [Мәтін] / Б. Ермухамбетов // Әулиекөл. – 

2002. – 26 шілде. – Б. 1. 

21. Жаңбыршынов, Зейнолла. Нар тұлға [Мәтін] : «Москалев» ЖШС-нің 

директоры Зейнолла Жаңбыршыновтың баяндамасы / Зейнолла 

Жаңбыршынов // Әулиекөл. – 2002. – 26 шілде. – Б. 2. 

22. Кәдірұлы, Мырзабек. Қазақ мектебін сақтап қалды [Мәтін] : Социалистік 

Еңбек Ері, КСРО және Қазақстан Республика Жоғарғы кеңестерінің 

От составителя 

 

Золотой страницей в историю Костанайской области вписаны годы освоения 

целинных и залежных земель. За эти годы наш край невиданно изменился, 

превратившись из слаборазвитой окраины в регион с развитым сельским 

хозяйством и бурно развивающейся промышленностью. Со времен целины 

Костанайская область стала главной житницей Казахстана. 

За годы целины в области было освоено свыше 4 миллионов гектаров новых 

земель, а общая посевная площадь превысила 5 миллионов гектаров. Это в 4 раза 

больше, чем в 1953 году. Было организовано свыше 150 совхозов, построено 

более 100 крупных благоустроенных поселков. С целинных земель ежегодно 

вплоть до 1990 года в нашей области собирали более 4 миллионов тонн зерна и 

сдавали государству свыше 3 миллионов тонн. За всеми этими цифрами стоит 

колоссальный труд простых хлеборобов и руководителей разного уровня. Целина 

досталась великим трудом многотысячного коллектива хлеборобов и 

животноводов Костанайской области.  

За самоотверженный труд по освоению целины 62 костанайца получили 

звание Героя Социалистического Труда. Среди них наш земляк, первоцелинник, 

государственный и партийный деятель, Герой Социалистического Труда  

Кабидолла Кублан-улы Тургумбаев. 

Литература систематизирована по разделам.  

Материал в обзоре представлен на казахском и русском языках.  

Отбор материала закончен в январе 2025 года.  

Библиографический обзор предназначен для широкого круга читателей.  

Материал обзора отражен на сайте: http://auliekol-cbs.kz/ru/ 

Биография 

Кабидолла Кублан-улы Тургумбаев – крупный 

государственный и общественный деятель, талантливый 

вожак, человек выдающихся способностей, наделенный 

даром необычайной доброты, порядочности и природного 

очарования. Он вышел из самых низов, от подпаска до 

известного всей республике и Союзу руководителя, Героя 

Социалистического труда, депутата Верховных Советов 

СССР и Казахстана.  

К. К. Тургумбаев родился 2 января 1930 года в п. 

Лукьяновка, Семиозерного района. С сентября 1936 года по 

май 1940 года учился в Абайской начальной школе, затем в 

июне 1945 года окончил 9 классов Семиозерной средней 

школы.   

Заменяя ушедшего на фронт Великой Отечественной войны отца, в 1941 

году прервал учебу. У матери на руках остались четверо детей. Кабидолла был за 

старшего, старался во всем помогать матери. Заботился о доме, участвовал в 

посевной, на сенокосе, на сборе колосков, трудился на пастбище. Мальчишки 

тогда заменили ушедших на фронт мужчин. Вот и он работал до темных кругов в 

глазах. Он знал, что стране, фронту нужен хлеб. Нужны продукты. Нужно было и 

семью кормить. А жилось, как и всем тогда, голодно. 

Отец его погиб, семья это тяжело пережила. Кабидолла думал не об учебе, а 

только о том, что надо помогать. Его отличие было в том, что он работал не как 

вол, а энергично брался за любое дело и вкладывал в него все свое трудолюбие. 

Паренька заметили старшие – сначала он был секретарем сельсовета, старшим 

животноводом, а потом и управляющим.  

В 1946 году окончил курсы зоотехников, начал работать на отделении 

совхоза «Диевский». Уже здесь проявился его профессиональный и 

организаторский талант, отделение было в совхозе на хорошем счету. Заочно 

окончил Казахстанский государственный институт сельского хозяйства в Алма-

Ате, получил диплом агронома.   

С августа 1946 года по март 1947 года работал младшим зоотехником 

колхоза им. Абая Семиозерного района. В марте 1947 года был избран секретарем 

Первомайского аулсовета, где работал до апреля 1951 года. С апреля 1951 года по 

июль 1952 года служил в рядах Советской Армии. Курсант Ленинградского 

военно-инженерного училища имени А. А. Жданова. Однако в 1952 году 

пришлось прекратить учебу, был уволен в запас. С июля 1952 года по апрель 1960 

года работал зоотехником, управляющим совхоза «Диевский».  

Его громкая слава пришлась на время освоения целинных и залежных 

земель. В мае 1960 года тогда еще мало кому известного агронома Тургумбаева 

назначили директором вновь созданного на окраине Семиозерного района совхоза 

«Целинный». Должность была, а совхоза не было – только вековая степь. Но уже 

на следующий год в основном сформировался поселок со всеми необходимыми 

атрибутами безбедного проживания: жильем, школой, больницей, клубом, 

магазинами, пекарней, МТМ. «Целинный» был «зеленым оазисом в пшеничном 

поле». Здесь вырастили фруктовый сад, в котором разместили профилакторий для 

трудящихся. Заложили свой парк Победы, при школе соорудили стадион. Ни от 

кого-то по наследству досталось – сами строили...  

Совхоз «Целиный» возник позже других. Новый директор повел дела 

уверенно, широко, с новаторским размахом. Именно в «Целинном» зародились и 

подтвердили свою жизнестойкость механизированные отряды, противоэрозийная 

влагосберегающая технология возделывания зерновых. Совхоз славился и 

образцово поставленным животоводством. Двадцать лет (с апреля 1960 года по 

декабрь 1980-го) К. Тургумбаев возглавлял совхоз «Целинный». Большую часть 

этого срока находился в передовых по району. Неоднократно по разным 

показателям совхоз занимал первые места по такой мощной 

сельскохозяйственной области, как Кустанайская. В совхозе трудилось более 3500 

человек.  

 
В декабре 1980 года избран первым секретарем Семиозерного районного 

комитета Коммунистической партии Казахстана Кустанайской области (ныне – 

Аулиекольский район Костанайской области) и работал на этом посту до 

прекращения деятельности КПСС в августе 1991 года.  

19 июля 1981 года К. К. Тургумбаеву Указом Президиума Верховного 

Совета СССР было присвоено звание Героя Социалистического Труда с 

вручением ордена Ленина и Золотой звезды «Серп и молот». Радостная весть 

застала Кабидоллу Кублан-улы уже на посту первого секретаря Семиозерного 

райкома партии. Большой пост – это и большая ответственность. Именно так 

расценил наш герой новое назначение. Начались секретарские хлопоты и заботы 

теперь уже в масштабах района. 

В последующие годы он руководил Семиозерным районом, для 

экономического развития которого отдавал свои знания и опыт, свою энергию и 

организаторский талант. С 1993 года – на заслуженном отдыхе. 

23 октября 1996 года ему присвоено звание «Почетный гражданин 

Семиозерного района».   

Жил в районном центре Семиозерное (в 1997 году переименовано в 

Аулиеколь). Скончался 9 июля 1997 года. Согласно завещанию похоронен на  

бывшей главной усадьбе совхоза – селе «Целинный» (с 1997 – село Шобанколь). 

В 1999 году село Шобанколь переименовано в село имени Кабидоллы 

Тургумбаева.  

Биография короткая, но работая на этих должностях Кабидолла Кублан-улы 

внес неоценимый вклад в экономическое и социальное развитие района. Высоко 

оценены труды этого трудолюбивого человека. Он заслуженный работник 

сельского хозяйства, неоднократно избирался депутатом Верховного Совета 

СССР и Казахской ССР, был делегатом ХХІІ и ХХVІІ съездов КПСС и четырех 

съездов Компартии Казахстана.  

 

Собрав все личные документы Кабидолла Кублан-улы передал на 

госхранение в Аулиекольский региональный государственный архив подлинные 

документы по награждению: орденская книжка на ордена Ленина, «Трудового 

Красного знамени», «Октябрьской революции», о присвоении звания Героя 

Социалистического труда, удостоверения к значкам «Отличник народного 

просвещения», «Заслуженный работник сельского хозяйства», удостоверения к 

медалям «За доблестный труд в Великой Отечественной войне 1941-1945 гг.», «За 

освоение целинных земель», «Ветеран труда» и многих юбилейных медалей и 

значков. Также депутатские удостоверения, мандаты, почетные грамоты, 

дипломы, доклады, тезисы, выступления первого секретаря Коммунистической 

партии Казахстана и фотографии. Кроме этих документов, на хранении имеются 

видеодокументы с интервью и воспоминаниями Махметова Е. К. и Игнатенко В. 

П. о Тургумбаеве К. К.  

 
14 февраля, 1948 год 

Немало уже лет прошумело над нашей великой степью, которая потеряла 

своего славного сына. Но он живет в своих свершениях, в благодарной памяти 

своих современников и преемников. Порою кажется, что он рядом с нами сейчас 

и навсегда. Он отдал все, что имел, даже самое ценное – жизнь – своему родному 

краю и тем, кому суждено стать наследниками и славы, и заветов подлинного 

Героя. Его имя внесено в энциклопедию «Костанайская область».  

По улице Шакшак Жанибека в селе 

Аулиеколь в доме, где проживал Тургумбаев 

последние годы, установлена мемориальная 

доска. Его именем названы сельский округ 

им. К. Тургумбаева и улица в селе Аулиеколь. 

Также его именем названа улица в селе 

Тимофеевка, что находится в 50 км от 

районного центра. В 2012 году  Герою 

Социалистического труда К. Тургумбаеву на 

центральной площади открыт бюст.  

...Продолжится орлиный тот полет 

В делах и в памяти народа, 

И на родной земле под этим небосводом 

Твоя судьба тебя переживет! 

